
DATOS DO CENTRO 
 
Nome do centro : CEIP PLURILINGÜE BARRIÉ DE LA MAZA 
 
Código: 15015238 
 
Enderezo: Rosalía de Castro s/n  15840  
  
 Santa Comba- A Coruña- 
 
Teléfono: 881866918 
 
 
Correo electrónico: ceip.barrie.maza@edu.xunta.gal 
 
 
Niveis Educativos: Infantil e Primaria 
 
Número de alumnos e alumnas: 416 
 
Número de alumnos e alumnas con 
 dereito a transporte: 252 
 
Número de usuarios de 
comedor: 414 
 
Censo familias: 339 
 
 
 
 
 
 
HORARIO PROPOSTO 
 

DURANTE TODO O CURSO 

Horas Sesións 

9:30 - 14:30 h. Lectivo 

14:30 - 15:15 h. Comedor  

15:15 - 16:15 h. Recreo de tarde  
Polos Creativos escolar (de martes a 
venres) 

16:15 h. Saída transporte (luns ás 16:30 h.) 

1. INTRODUCIÓN: 

Este proxecto xorde como resposta á crecente demanda de numerosas familias e do 

profesorado do centro que solicita unha modificación do horario escolar, tratando de 

aproveitar mellor as horas de maior rendemento, favorecendo a conciliación da vida 

familiar, procurando un horario semellante aos centro da nosa contorna que favoreza 

unha xestión educativa a longo prazo e unha estabilidade no profesorado do centro así 

como unha continuidade na xestión actual do servizo de comedor. 

 

2. PROCESO DE IMPLANTACIÓN DA XORNADA ÚNICA 

O procedemento para a autorización, nas escolas de educación infantil e primaria 

dependentes da Consellería de Educación e Ordenación Universitaria, da implantación 

da xornada lectiva, en sesión única de mañá queda regulado na Orde do 29 de maio de 

2008 (DOG do venres, 6 de xuño de 2008) 

 

2.1. Requisitos: 

• Acordo favorable por maioría dos tres quintos do claustro.  

• Acordo favorable por maioría dos tres quintos do consello escolar.  

• Informe favorable do Servizo de Transportes da delegación provincial.  

• Acordo favorable do 58 % do total do censo das nais, pais ou titores legais do 

alumnado (computarase, a efectos de censo, a nai ou o pai ou un dos titores 

legais). Polo tanto para o cambio de xornada precísanse 197 votos 

favorables. 

• Plan específico de actividades extraescolares.  

 

3. OBXECTIVOS: 

3.1. Xerais: 

• Potenciar ao máximo as aprendizaxes e a adquisición das competencias 

básicas/clave dos nosos alumnos e alumnas, así como a formación permanente 

de todo o equipo docente.  

• Garantir unha xestión estable a longo prazo do centro educativo. En calquera 

caso as votacións das familias para a xornada única serán posteriores á 

presentación do plan. 

• Asegurar a continuidade na organización actual do servizo de comedor.  

• Favorecer a estabilidade do profesorado no centro asegurando a continuidade 

de proxectos como o PFPP, o Plan de Mellora de Biblioteca, Polos Creativos, o 

Proxecto Plurilingüe... e calquera outro proxecto que requira continuidade para 

o seu desenvolvemento.  

 

3.2. Específicos: 

• Aumentar o rendemento académico do alumnado entendendo que as horas da 

mañá aseguran un mellor rendemento académico, cun maior nivel de atención e 

motivación, con máis capacidade de concentración e rendemento intelectual.  

• Posibilitar o estudo persoal do alumnado, segundo os criterios da psicoloxía 

evolutiva, facilitándolles o tempo necesario para a asimilación e interiorización do 

seu propio traballo.  

• Facilitar a organización do tempo por parte das familias das alumnas e alumnos, 

e do profesorado, evitando as perdas deste derivadas dos desprazamentos 

sistemáticos ao centro pola mañá e pola tarde, favorecendo o incremento da 

convivencia familiar.  

• Posibilitar o descanso do alumnado máis pequeno despois de xantar.  

• Aumentar o tempo dispoñible do alumnado para participar nas actividades de 

educación non formal ofertadas no Concello de Santa Comba e bisbarra 

(conservatorios e escola de música, escolas deportivas, actividades 

extraescolares, escolas de idiomas...), permitindo adiantar o inicio destas e 

facilitando que o alumnado dispoña de tempo suficiente para realizar a súas 

tarefas escolares e tempo libre para o ocio. 

• Facilitar o paso ao instituto habituando aos alumnos e alumnas á xornada única.  

• Igualar o horario do centro cos demais centros educativos da contorna, 

favorecendo a toda a poboación do concello sen que ninguén se sinta 

prexudicado polo novo horario.  

• Optimizar a tarefa do profesorado nos períodos non lectivos, ao dispor dun tempo 

máis axeitado para planificar o seu traballo, asistir a reunións, cursos de 

perfeccionamento, atender aos pais e nais... repercutindo favorablemente na súa 

práctica docente. 

 

• Aproveitar mellor todos os recursos e infraestruturas dos que dispón o centro.  

• Dinamizar o uso da aula de Polos Creativos Escolar como sala de estudo, ao 

permanecer abertas fóra do horario lectivo, facilitando a lectura, realización de 

tarefas escolares, xogos educativos... estando vixiadas por profesorado do 

propio centro.  

 

3.3. En calquera caso garantirase : 

1. As 5 horas lectivas. 

2. O funcionamento dos servizos ofertados na actualidade: Transporte Escolar e 

Comedor Escolar coa xestión actual e colaboración das familias. 

3. O funcionamento do Centro coas xuntanzas de Equipos e Departamentos, así 

coma a atención a pais e nais.  

4. A mesma hora de chegada e saída do transporte durante todo o curso sen 

existir cambios a comezo e final de curso. 

 

3.4. Cambios significativos coa xornada única: 

O cambio fundamental é o horario escolar: desenvólvese en sesión única de 5 

horas lectivas. Estableceríase un horario de clases uniforme para todo o curso de 

setembro a xuño de 9:30 a 14:30 sen cortes nin variacións. Atopariámonos entón cunha 

distribución máis racional das clases onde os alumnos e alumnas terían máis tempo 

para facer as tarefas, estudo individual e actividades extraescolares. 

O horario de transporte non sofre ningún tipo de modificación, o alumnado 

usuario de transporte recóllese e devólvese á mesma hora que con xornada partida. 

 

Ademais: 

⇒ A aula de Polos Creativos estará aberta de 15:15 h a 16:15 h. (martes, mércores, 

xoves e venres) 

⇒ Este espazo estará atendido por profesorado do centro.  

⇒ O equipo directivo reuniuse a comezo de curso con representantes da ANPA e do 

Concello e estes comprometéronse a ofertar actividades relacionados co estudo e as 

novas tecnoloxías ás 15:15 h (recreo do comedor), e así se fixo constar nun Consello 

Escolar de comezo de curso. 

 

4. HORARIO PARA O ALUMNADO E TEMPOS DE LECER: 

• O período obrigatorio de mañá desenvolverase de luns a venres de 9:30 a 14:30 

horas ao longo de todo o curso sen que haxa ningún tipo de variación os meses 

de xuño e setembro. 

• A entrada será ás 9:30 h. da mañá (igual que na xornada actual) e a saída será 

ás 14:30 horas, para os alumnos e alumnas non usuarios do servizo de 

comedor. Estes alumnos e alumnas, se así o desexan, de martes a venres 

poden volver ás 15:15 á aula de Polos Creativos ata as 16:15 h. para realizar 

actividades escolares ou ben ás actividades ofertadas polo Concello ou ANPA. 

• O alumnado usuario de comedor poderá ser recollido no centro ás 15:15 h., ou 

despois do recreo da tarde ás 16:15 h. momento no que saen os buses de 

transporte escolar (os luns ás 16:30 h.). 

• O transporte escolar terá o mesmo horario que agora. 

• As actividades extraescolares desenvolveranse pola tarde segundo o horario 

establecido de igual xeito que até o de agora. 

• De martes a venres a aula de Polos Creativos do centro permanecerá aberta 

e atendida por mestres ou mestras do centro en horario de 15:15 a 16:15 h. 

 
Distribución horaria durante todo o curso 

Horas Sesións Tempo 

9:30 – 10:20 1ª 50 min. 

10:20 – 11:10 2ª 50 min. 

11:10 – 12:00 3ª 50 min. 

12:00– 12:30 Recreo 30 min. 

12:30 – 12:50 Hora de Ler 20 min 

12:50 – 13:40 4ª 50 min 

13:40 - 14:30 5ª 50 min. 

14:30 - 15:15 Comedor 45 min. 

15:15 -16:15 Recreo 
Polos Creativos (de martes a 
venres) 

60 min. 

Con este horario de clases garántese o cumprimento estrito da lexislación, en 

Educación Infantil e Primaria: cinco sesións lectivas ao día, incluíndo o tempo de recreo. 

 

 

5. HORARIO PARA O PROFESORADO 

 

· Horario lectivo: de 9:30 horas a 14:30 horas  

 

· Horario non lectivo: O profesorado completará o seu horario en sesións de tarde.  
 
 
Todos os LUNS e todo o profesorado: 
  

• De 15:30 a 16:30 horas, Horario semanal de titoría para atención a consultas 

individuais por parte dos pais e nais sobre temas educativos relacionados cos 

seus fillos e fillas.  

• 16:30 a 18:30 h: Reunións do profesorado. 

Facilitarase a relación do profesorado coas familias por medio de reunións globais 

por titorías ou cursos, encamiñadas a expoñer as liñas xerais do plano de traballo 

(convocarase unha primeira xuntanza entre setembro e outubro e ao longo do curso as 

que se consideren necesarias). Irán incluídas na Programación Xeral Anual. 

 
De martes a venres. 

 

De 15:15 h. a 16:15 horas, permanecerán no colexio mestres ou mestras de 

garda que ostentarán a representación oficial do Centro e manterán en funcionamento a 

aula de Polos Creativos como sala de estudo a disposición do alumnado. 

 

6. RELACIÓN COAS FAMILIAS E PROFESORADO 
Dada a importancia da colaboración dos pais/nais co profesorado na educación 

dos seus fillos/as, establecerase unha hora semanal para as titorías con todo o 

profesorado. Os luns de 15:30 h. a 16:30 h. todo o profesorado permanecerá no 

centro para atender ás familias do alumnado. 

Atenderanse as necesidades específicas noutro horario cando as familias o precisen, 

como ven sendo habitual no Centro. 

6. PLAN DE ACTIVIDADES COMPLEMENTARIAS 

Realizaranse de igual xeito que até o de agora as actividades complementarias 

especificadas na Programación Xeral Anual, : Magosto, Samaín, Nadal, Día da Paz, 

Entroido, Letras Galegas, Spring Week, Digital Week, etc., saídas escolares e 

excursións que xa veñen sendo tradicionais neste centro e aquelas novas que polo seu 

interese merezan ser incluídas e que se concretarán na Programación Xeral Anual do 

curso. 

 

 

7. PLAN DE ACTIVIDADES EXTRAESCOLARES 

 

O Plan de actividades extraescolares que se desenvolverán pola tarde no Centro 

buscarase que sexa semellante ao que se ven desenvolvendo na actualidade coa 

importante novidade de que se verán incrementadas coa oferta da sala de estudo en 

Polos Creativos para o alumnado de primaria de martes a venres en horario de 15:15 a 

16:15 horas, e as clases ofertadas pola ANPA e Concello nese mesmo horario. 

O centro buscará un diálogo permanente coas diferentes institucións e organismos 

que organizan estas actividades (ANPA, Concello…) para poder elaborar un axeitado 

calendario e horario de actividades que beneficien ás familias do noso centro e dos 

outros centros da localidade buscando una mellor conciliación da vida familiar. 

As actividades que se desenvolven caracterízanse por: 

 

a) Ser de carácter voluntario.  

b) Ser actividades abertas e de interese para todo o alumnado deste Centro.  

c) Non ter carácter discriminatorio.  

 

Actividades organizadas pola ANPA e Concello de Santa Comba 

As actividades ofertadas pola ANPA e Concello non sufrirán modificacións debido 

ao cambio de horario xa que as saídas e chegadas de transporte non sofren 

variacións con respecto ao horario actual. Ofertaranse, na medida das súas 

posibilidades, actividades extraescolares que comecen ás 15:15 h. xusto despois do 

remate de comedor para facilitar a conciliación familiar e que o alumnado non estea 

tanto tempo no patio de recreo. 

O centro ofrecerá a súa colaboración ao Concello e ANPA para o establecemento 

dun programa axeitado de actividades, e procurará manter un ambiente cordial e 

comunicativo para acadar unha estreita colaboración entre ambas institucións á hora de 

facer unha boa planificación de actividades e reparto de espazos. 

 

8. SERVIZO DE TRANSPORTE  E COMEDOR ESCOLAR 
 

O cambio de horario de xornada partida a xornada continuada non vai supoñer 

ningún cambio significativo na organización dos servizos de transporte ou comedor 

escolar, posto que o transporte non sofre ningunha modificación. 

O servizo de comedor continuará xestionado polo propio centro (trátase dun 

comedor de xestión directa), con persoal de cociña e coa participación dun grupo de 

pais ou nais que realizan labores de vixilancia e coidado dos alumnos e alumnas, tal 

como se vén desenvolvendo actualmente. Debido á redución do tempo de lecer no patio 

tamén se reducirán considerablemente os conflitos actuais nese tempo de recreo.  

Si suporá un cambio substancial no horario da comida do alumnado. 

Redistribuiranse as diferentes comidas ao longo da mañá, dun xeito máis racional, 

merendando a media mañá (12:00 – 12:30 h.) e xantando ás 14:30 h. 

 

9. AVALIACIÓN DA XORNADA ÚNICA: 

 

Realizaríase en xuntanzas co Claustro e Consello escolar tendo como 

referencia os seguintes criterios: 

• Rendemento académico do alumnado.  

• Fatiga do alumnado.  

• Incidencia sobre a vida familiar.  

• Aumento-diminución da participación nas actividades extraescolares.  

• Incidencia sobre outros servizos educativos da localidade: Escolas 

Deportivas, Conservatorio de Música, etc.  

• Niveis de aceptación e grado de satisfacción dos colectivos implicados 

(familias, alumnado e profesorado).  

• Organización do Centro.  

 

Toda a información será recollida por escrito para o seu posterior estudo e interpretación 

polo Equipo Directivo, Claustro de Profesores e Consello Escolar, utilizando os seguintes 

procedementos: 

 
- Observación directa nas sesións de traballo. 

- Análise obtido polos diferentes sectores da Comunidade Educativa.  

- Recollida de opinións dos protagonistas mediante a autoanálise e as sesións de 

seguimento cos monitores e responsables das actividades extraescolares.  

O Consello Escolar pode promover unha comisión mixta de seguimento e 

avaliación do desenvolvemento da xornada única no centro. 

 

 
 

 

Santa Comba, 11 de outubro de 2023. 
 
 


